
	     U DH Ë Z I M

PËR
ZHVILLIMIN E PROVIMEVE PËRSERITËSE
NË FAKULTETIN E STUDIMEVE  TË INTEGRUARA PRAKTIKËN
(FASTIP)
Mbështetur në Ligjin Nr. 9741, datë 21.05.2007 “Për Arsimin e Lartë në Republikën e Shqipërisë” i ndryshuar, në Vendimin e Këshillit të Ministrave, Nr. 827 datë 11.06.2008 “Për hapjen, pranë Universitetit “Aleksandër Moisiu” Durrës (UAMD), të Fakultetit të Studimeve të Integruara me Praktikën (FASTIP) dhe për mënyrën e funksionimit të tij në periudhën kalimtare”, pika nr 3, në Vendimin e Këshillit të Ministrave, Nr. 685 datë 25.8.2010 “Për riorganizimin e Universitetit “Aleksandër Moisiu” Durrës, në Statutin e Universitetit “Aleksandër Moisiu”, në Statutin e Fakultetit të Studimeve të Integruara me Praktikën, në rregulloren e Përkohshme të Provimeve të FASTIP-it, në vendimet e Këshillit të Fakultetit  nr 1, datë 18.02.2009, pika 4, “Për miratimin e rregullores së provimieve”, në vendimin nr 12, datë 16.06.2011 “Për një shthesë në rregulloren e provimeve”;
                                             U DH Ë Z O J
Për Fakultetin e Studimeve të Integruara me Praktikën (FASTIP) proçedura e zhvillimit të provimeve përsëritëse të jetë:
I. Nëse studenti nuk paraqitet në provimin e parë në mbyllje të modulit:
1. Caktohet një datë, gjatë periudhës së zhvillimit të trajnimit praktik. Data u bëhet e ditur   studentit nëpërmjet njoftimeve të vendosura në mjediset e FASTIP-it dhe në web-siten e tij. 
2. Sekretaria mësimore harton listën e studentëve pjesëmarrës në provimin e modulit.
3. Teza e provimit hartohet nga lektori që ka zhvilluar modulin. 
4. Në rast se në këtë provim studenti vlerësohet jo kalues (me notë 4), ka të drejtë të përsërisi provimin me të drejtë vlerësimi me notat 4 – 10. Ky provim kryhet në kohën kur moduli në fjalë ofrohet në semestrat pasardhës, të programit të studimit përkatës. 
5. Në rast se në provimin e dytë vlerësohet përsëri jokalues (me notë 4) studenti ka të drejtë të paraqitet për herë të fundit në provim me të drejtë vlerësimi kalues ose jokalues                    (me notat 4 ose 5). 
6. Teza e provimit hartohet nga një komision i caktuar nga dekanati (me propozim të departamentit). Korrigjimi i provimeve bëhet po nga ky komision.
7. Studenti nuk e ka detyrim të frekuentojë modulin përkatës.
8. Për zhvillimin e provimit duhet të përgatitet një protokoll sipa pikës (4) të  nenit 12 të     Rregullores së provimeve.
9. Në çdo rast sekretaria mësimore u bën me dije (me shkrim) koordinatorëve përkatës listën e studentëve për përsëritjen e moduleve të mbartura. 
10. Kordinatorët mbajnë kontakte me profesorët për përgatitjen e tezave të provimeve dhe ndjekin hap pas hapi të gjithë proçedurën e zhvillimeve të provimeve përsëritëse.

II. Nëse studenti vlerësohet jokalues:
1. Caktohet një datë, gjatë periudhës së zhvillimit të trajnimit praktik. Data u bëhet e ditur studentit nëpërmjet njoftimeve të vendosura në mjediset e FASTIP-it dhe në web-siten e tij. 
2. Sekretaria mësimore harton listën e studentëve pjesëmarrës në provimin përsëritës.
3. Teza e provimit hartohet nga lektori që ka zhvilluar modulin. 
4. Në rast se në provimin përsëritës studenti vlerësohet përsëri jokalues (me notë 4) studenti ka të drejtë të paraqitet për herë të fundit në provim me të drejtë vlerësimi kalues ose jokalues (me notat 4 ose 5). 
5. Teza e provimit hartohet nga një komision i caktuar nga dekanati (me propozim të departamentit). Korrigjimi i provimeve bëhet po nga ky komision.
6. Studenti nuk e ka detyrim të frekuentojë modulin përkatës.
7. Për zhvillimin e provimit duhet të përgatitet një protokoll sipa pikës (4) të  nenit 12 të Rregullores së provimeve.
8. Në çdo rast sekretaria mësimore u bën me dije (me shkrim) koordinatorëve përkatës listën e studentëve për përsëritjen e moduleve të mbartura. 
9. Kordinatorët mbajnë kontakte me Profesorët për përgatitjen e tezave të provimeve dhe ndjekin hap pas hapi të gjithë proçedurën e zhvillimeve të provimeve përsëritëse.

III. Nëse studenti kërkon përmirësim note:
1. Studenti ka të drejtë të përmirësojë të shumtën një notë të një moduli në semestër.
2.Studenti paraqet kërkesën për përmirësim note në sekretarinë mësimore. Në kërkesë përcaktohet moduli për të cilën kërkohet përmirësimi i notës.
3.Studenti dorëzon në sekretarinë mësimore një deklaratë nëpërmjet së cilës pranon si notë vlerësimin e marrë në provimin e fundit të modulit përkatës. Në amzë mbetet e vlefshme  nota që do të marrë në provimin e fundit.
4.Studenti ka të drejtë ta japë provimin për përmirësim note vetëm një herë në modulin përkatës me të drejtë vlerësimi me notë 4 – 10.

IV. Të ndryshme:
 1. Studenti vlerësohet jo kalues (me notë 4) nëse:
a) Nuk arrin të marrë minimumin e pikëve të nevojshme për t’u vlerësuar kalues.
b) Frekuenton proçesin mësimor më pak se 75% të orëve të zhvilluara në modulin përkatës.
c)Gjatë zhvillimit të seancës së provimit krijon situata jo në përputhje me Statutin dhe rregulloren e FASTIP-it dhe jo të pranueshme nga stafi që zhvillon provimin. 
2. Në rast se teza e provimit hartohet nga lektori që ka zhvilluar modulin veprohet si në vijim: Lektori i modulit përgatit tezat e provimit dhe i dërgon me e-mail koordinatorit të programit të studimit. Koordinatori printon tezat e provimit dhe kujdeset për mbarëvajtjen e provimit. 
3. Pas përfundimit të provimit:
a) nëse teza e provimit përmban vetëm pyetje me alternativa dhe bashkë me tezën është i siguruar çelësi i zgjidhjes, korrigjimi kryhet nga komisioni i caktuar nga dekanati. Ky komision harton dhe dorëzon në sekretarinë mësimore procesverbalin e vlerësimit të studentëve.
b) nëse teza e provimit përmban edhe pyetje me zhvillim, korrigjimi kryhet nga profesori i modulit, të cilit i dërgohen me postë punimet e studentëve. 
3. Pas korrigjimit të provimeve profesori i ftuar dërgon të skanuar procesverbalin e provimit. Ky procesverbal kundërfirmoset nga koordinatori i programit të studimit, kryesekretarja dhe specialistja e burimeve njerëzore.
4. Në momentin që dorëzohet procesverbali i hartuar dhe firmosur nga lektori i lëndës    kryesekretarja ia bashkëngjit procesverbalin kopjes së ardhur në rrugë elektronike. 
5. Në rastin e përsëritjes së provimit të një moduli të praktikës në dy vitet e para të studimit, puna e projektit ripunohet dhe të prezantohet përsëri. Për provimin përsëritës të modulit të tretë të praktikës, vlejnë pikat (3) – (8) të Nenit 13 të Rregullores së Provimeve.
V. Për zbatimi e këtij udhëzimi ngarkohen koordinatorët e programit të studimit dhe sekretaria mësimore.
VI. Ky Udhëzim  hyn në fuqi menjëherë.

Doc. Vladimir Muka

